
Op zuuk naor besef en naor warmte 

Op zuuk naor joen warkelijke zölf 

Zo’n missie komp gauw op ‘n zietspoor terecht 

‘t Is en ‘t blef ‘n gevecht 

 

Ben weer ‘s uutscheid met roken 

Verleidings bennen slimmer as mij 

‘t Komp vast wel weer mooi op zien pooties terecht 

‘t Is en het blef ‘n gevecht 

 

En ik ben nog lang niet muu 

Ik ben nog lang niet muu 

Ja nou en dan eben ‘n daggie ofzo 

Mar opzich ben ‘k nog lang niet muu 

 

Jezus zee tegen zien leerlings 

Ien van joe zal mij veraodn 

Zo kwam Judas toch mal in de biebel terecht 

‘t Is en ‘t blef ‘n gevecht 

 

Waorum haal ik Judas der bij hier 

Waorum weer die biebel enzo 

Ik had der genog van dat had ik toch zegt? 

‘t Is en t blef ‘n gevecht 

 

Jij komt toch uit Twente wat leuk joh 

De Achterhoek is vast heel erg fijn 

‘k Heb het al te vaake uutlegd  

‘t Is en ‘t blef ‘n gevecht 

 

Niet bidden veur bonen, dat doe ‘k nie 

En ik slaop niet op stapels met stienen 

Ooit as ‘t water echt goed steg 

Dan wordt het pas echt ‘n gevecht 

 

Vechten tegen de tranen 

Knokken tegen de dwang 

Houwerij met joezölf 

En de duvel zien knecht 

‘t Is en ‘t blef ‘n gevecht 

   

  


